
ONYANKOPƆN YƐ

ƆNO ARA N’ASEKYERƐFOƆ

 Yɛn Soro Agya, Asɛm a ɛfiri Wo hɔ no bɛkyerɛ nnoɔma pii
akyɛne deɛ nnipa biara bɛtumi ayɛ anaa w’aka wɔ bere

biara mu, ɛfiri sɛ nnipa retwɛne sɛ wɔbɛhu Woɔ. Na yɛda W’ase
ɛfiri sɛ yɛwɔ wɔn a wɔwɔ anidasoɔ mu, wɔrehwɛ kwan sɛ biribi
bɛsi. Na sɛ biribi ho sukɔm de nnipa no a, ɛbunu no refrɛ Ɛbunu
no, na ɛsɛ sɛ Ɛbunu bi gyeso ma saa frɛ no. Ɛno nti na yɛwɔ ha
anadwo yi, ɛfiri sɛ na ɛda saa asɔfoɔ yinom akoma so, ne nnipa
yinom, sɛwɔbɛfrɛ yɛn aboa ano na yɛabisaWo nkyɛn animuoyam
ne nhyira, wɔ gyedie mu sɛ Wo bɛsa ayarefoɔ no yadeɛ na wagye
deɛ wɔayera nkwa, na w’adaW’Asɛm adi.
2 Na yɛbɔ mpaeɛ, Ɔsoro Agya, sɛ Wo bɛma yei ayɛ hɔ ama yɛn
berɛ a yɛde ahobraseɛ retwɛne Woɔ yi, anadwo biara. Ma ɛnyɛ
Honhom Kronkron a ɛrehwie agu, na ma obiara ani nfira wɔ
biribiara a atwa wɔn ho ahyia gyesɛ Nyankopɔn. Ma ɛnyɛ sɛ
ɛsu denden mfiri nnipa no mu mpue, a Nyankopɔn ho sukɔm
rede wɔn, kɔpem sɛ ɔhyewbɔ bɛba ɔman no mu nyinaa ɛha
na nnipa pii bɛhyɛ asafo biara mu ma, adebɔneyɛfoɔ resufrɛ
Nyankopɔn sɛ ɔnhu wɔn mmɔbɔ, na—na Honhom Kronkron resa
ayerefoɔ yadeɛ, ɛma apakye nnante, na ɔrenyane awufoɔ, na
ɔrema nnoɔma yinomaw’ahyɛ ho bɔwɔW’Asɛmmuno abamu.
3 Bra, Awurade Yesu, na bɛhyɛ Wo bɔhyɛ ma. Bra yɛn nkyɛn
anadwo yi. Yɛgyedi sɛWo te sɛ deɛ wo teɛ nnora, nnɛ, ne daapem,
naWo bɔhyɛ biara renni hwammɔ. Ɔsoro ne asaase bɛdi hwammɔ
mmom W’Asɛm deɛ ɛrenni hwammɔ. Ma yɛn nteaseɛ mu mmue.
Ma Honhom Kronkron no mmra mmɛsiesie asaase no. Ma yɛn
nteaseɛ mu mmue mma Honhom no ne Nyankopɔn tumi anadwo
yi, sɛ Ɔbɛda Ne bɔhyɛ Nsɛm no adi afa yɛn mu. Ɛfiri sɛ yɛbisa no
wɔ Yesu Din mu. Amen.
4 Afei, anadwo yi, mo a morehwɛ asɛm tire no, momma yɛn
mmue Twerɛ Kronkron no nkɔ Petro Nnwoma a ɛtɔso Mmienu,
na yɛn nhyɛ aseɛ wɔ nyiyimu 15, a ɛreyɛ kwan a yɛrekasa afa
Twerɛsɛm no ho berɛ kakraa bi.

Nanso mɛbɔ mmɔden na me wiasefire akyiri no
moatumi akae yeinom da biara.
Na ɛnyɛ anansesɛm a, wɔtoo no nyansa mu, akyi na

yɛdi kaa mo yɛn Awurade Yesu Kristo ahoɔden ne ne ba
no ho asɛm, na mmom yɛyɛɛ n’animuonyam kɛseɛ no ho
adansefoɔ a na yɛn ani tua.

5 Medɔ saa, “adansefoɔ a na yɛn ani tua.” Ɛnyɛ anansesɛm bi.
Yɛyɛ adansefoɔ wɔ deɛ yɛreka no ho.

Na ɔnyaa anidie ne animuonyam firii AgyaNyankopɔn
nkyɛn no, ɛne sɛ saa nne yi firii animuonyam a ɛsɛ
ɔkɛseɛ no baa ne so sɛ, Oyi ne me dɔ Ba, a ɔsɔ m’ani
no.

Na yɛtee saa nne yi a ɛfiri soro baeɛ no, berɛ a na yɛne
no wɔ bepɔ kronkron no soɔ no.

Yɛwɔ adiyifoɔ asɛm a ɛgyina hɔ pintinn nso; ɛno na sɛ
mo hwɛ no yie, sɛ kanea a ɛhran baabi a…ɛsum wɔ a,
de kɔsi sɛ adeɛ bɛkye, na adekyeɛ nsoromma no apue mo
akoma mu a:

Monhunu yei kane, sɛ atwerɛ mu adiyisɛm biara nnam
onipa nkyerɛaseɛ so.

Ɛfiri sɛ adiyisɛm bi amfa nnipa pɛ so mmaa pɛn: na
mmom Nyankopɔn nnipa kronkron so sɛdeɛ Honhom
Kronkron no de wɔn rekorɔ no na wɔkasaeɛ.

6 Awurade mfa Ne nhyira ngu N’Asɛm a yɛakenkan yi so.
Afei, merefa yei ayɛ asɛm no ti: Onyankopɔn Yɛ Ɔno Ara
N’Asekyerɛfoɔ.
7 Yɛte da bi a ɛmu yɛ sakasaka. Yɛte da bi a ɛyɛ den sɛ
mmarima ne mmaa bɛhunu deɛ ɛsɛ sɛ wɔyɛ. Biribiara, ayɛ—ayɛ
te sɛ deɛ ayɛ sakasaka. Biribiara, ayɛ sɛ nea yɛwɔ kwan pii a yɛde
hwɛ. Ɛno yɛ Satan, na ɔreyɛ saa.
8 Afei, Nyankopɔn rentumi mmu nnipa atɛn wɔ tenenee mu,
yie, gyesɛ susudua bi wɔ hɔ a Ɔde bɛbu wɔn atɛn. Na Twerɛ
Kronkron no ka sɛ ɔnam Yesu Kristo so na Ɔbɛbu nnipa nyinaa
atɛn, na Yesu Kristo ne Asɛm no. Wɔ Ohoteni Yohane, ti 1 no,
Ɛkaa sɛ:

Mfitiaseɛ no na Asɛm no wɔ hɔ, na Asɛm no ne
Onyankopɔn na ɛwɔ hɔ, na Asɛm no yɛ Onyankopɔn.

Na Asɛm no bɛyɛɛ honam, na ɔbɛtenaa yɛn mu,…
9 Afei, deɛ yɛyɛ nyinaa nnɛ yi yɛ Ne subansu a ɔreda no adi.
Wɔ Nyankopɔn mu…Deɛ ɛdikan no na Ɔnnyɛ Onyankopɔn,
Onyankopɔn, yɛbɛfrɛ No sɛ “Ɔno a onni ahyɛase nni awieɛ
No.” Na ɔnnyɛ Nyankopɔn, ɛfiri sɛ asɛmfua (Brɔfo asɛmfua)
Onyankopɔn kyerɛ sɛ “adeɛ a wɔsom” na na biribiara nni hɔ a
ɛbɛsom No. Enti na Ɔyɛ Onni ahyɛase nni awieɛ No, ɔno—ɔno ne
nyansa nyinaa Asutire. Na saa nyansa nyinaa Asutire yi mu no
na abɔdeɛ mu ade ketewa paa nni hɔ, deɛ ɛdi hɔ, anaa biribiara
nni hɔ, hann nni baabiara, nsoromma, bosome, biribiara nni hɔ.
Onyankopɔn, deɛ yɛnim no sɛ Onyankopɔn no, Honhom kɛseɛ
a na Onni ahyɛase nni awieɛ no (ɔnni ahyɛase na ɔnni awieɛ),
na Ɔwɔ hɔ. Na subansu wɔ Ne mu: na ɛyɛ subansu sɛ ɔbɛyɛ
Nyankopɔn, afei Ne subansu sɛ ɔbɛyɛ Agya, subansu sɛ ɔbɛyɛ
Ɔba, subansu sɛ ɔbɛyɛ Agyenkwa, subansu sɛ ɔbɛyɛ Ɔyaresafoɔ.
Saa subansu yinom nyinaa na ɛwɔ Ne mu. Na afei Ɔno…Saa

nnoɔma yinom a ada adi yi ɛfiri berɛ kakra ni yi yɛ Ne subansu
a ɛreda adi.
10 Deɛ merekyerɛ ne sɛ, subansu yinom yɛ Ɔno “nadwene.”
Na asɛm yɛ “adwene a wada no adie.” Na afei ɛno na na ɛwɔ
N’adwene mu. Na berɛ a Ɔkaa sɛ, “Ma ɛnyɛ hɔ,” na ɛyɛɛ hɔ. “Ma
ɛnyɛ hɔ,” na ɛyɛɛ hɔ.
11 Na afei, mo kae, mo Akristofoɔ na mo yɛ N’adwene ansa na
wiase reba. Na mo yɛ N’adwene a ada adie. Ansa na wiase bi
mpo reba no, na mo wɔ Kristo mu, (amen) wɔ Nyankopɔn mu wɔ
mfitiaseɛ no. Ɛno ma mo, afei, moahunu, yɛ Ne nkurɔfoɔ a mo
hyɛ n’ase. Na ne nyinaa ne sɛ Nyankopɔn, Ɔno ara, ɔdane Ne ho
biribi a wɔtumi sɔ mu sɛdeɛ wɔbɛtumi asɔ Ne mu, ahu no, ne—ne
deɛ ɛkeka ho. Na saa naNyankopɔn teɛ, adeɛ no nyinaa.
12 Afei nkurɔfoɔ ka sɛ, “Nkyerɛaseɛ no…”Namerekasa wɔ ha
a ɛnkyɛree koraa wɔ nhyiamu bi ase, ɔbarima bi kakyerɛɛ me sɛ,
ɔkaa sɛ, “Onuabarima Branham, wo nkyerɛaseɛ no nyɛ papa. Wo
nkyerɛ Ɛno ase yie.”
13 Afei, yɛte…Wɔkɔ Mɛtɔdistfoɔ hɔ, na wɔka sɛ “Baptisfoɔ
nkyerɛ aseɛ yie.” Baptisfoɔ ka sɛ, “Pɛntɛkostefoɔ nyɛ no yie.”
Pɛntɛkostefoɔ no ka sɛ “Ɔno—ɔno Onenessfoɔ nyɛ no yie.”
Onenessfoɔ no ka sɛ, “Assɛmblifoɔ nyɛ no yie.” Na obiara ka sɛ
ɔfoforɔ no nyɛ no yie.
14 Onyankopɔn yɛ Ɔno ara N’Asekyerɛfoɔ! Ɔnhia obiara sɛ
ɔkyerɛ aseɛ ma No. Ɔno Ara na ɔkyerɛ Nadeɛ ase. Onipa bɛn na
ɔbɛtumi akyerɛ aseɛ ama Onyankopɔn? Onyankopɔn yɛ Ɔno ara
N’Asekyerɛfoɔ.
15 Afei, Petro rekasa wɔ ha, yɛhunu sɛ mfitiaseɛ no berɛ a
Nyankopɔn kaa sɛ, “Ɛnyɛ hann,” na ɛyɛɛ hann no, ɛno ne
nkyerɛaseɛ no. Sɛ Nyankopɔn ka biribi na ɛdi adi a, na ɛno ne
Nyankopɔn nkyerɛaseɛ sɛ N’Asɛm yɛ nokorɛ. Wahu? Berɛ a Ɔkaa
sɛ, “Ɛnyɛ hann,” no na ɛwɔ N’adwene mu ansana biribi te sɛ
hann reba. Berɛ a Ɔkaa sɛ, “Ɛnyɛ hann,” no hann puee wɔ ewiem,
ɛno ne nkyerɛaseɛ no. Ɛnsɛ sɛ obiara kyerɛ ɛno aseɛ, ɛfiri sɛ
Nyankopɔn kaa saa na ayɛ hɔ. Sɛ Nyankopɔn kasa na ɛda adi a,
na ɛno ne N’Asɛm no nkyerɛaseɛ. Adɛn nti na nnipa ntumi nhunu
saa? Adɛn nti na nkurɔfoɔ nhunu saa?
16 Sɛ Nyankopɔn hyɛ bɔ bi na Nyankopɔn ka sɛ…Wɔ—wɔ
mfitiaseɛ no, wɔ Gyenesis, Ɔyii N’Asɛm too hɔ maa berɛ biara
berɛ a Ɛresiane firi mfitiaseɛ besi awieɛ. Na, saa mmerɛ hodoɔ
no nyinaa mu no, wiase asafo no nam wɔn atetesɛm so atu
saa nnoɔma no nyinaa afra, ne deɛ ɛkeka ho, na berɛ biara
Nyankopɔn soma adiyifoɔ, ɛfiri Apam Dada no mu ne Foforɔ,
no mu! Na Awurade Asɛm no ba odiyifoɔ no nkyɛn. Na sɛn na
ɛsi yɛ No? Ɛyi Nyankopɔn Asɛm no adi. Nyankopɔn ɛda no adi
a, ɛno na ɛkyerɛ sɛ ɛyɛ anaasɛ ɛnyɛ. Ɛnsɛ sɛ obiara kyerɛ Ɛno
ase, Asɛm no ara kyerɛ Ne ho ase. Nyankopɔn hyɛɛ bɔ na ɛno na
aba mu!

17 Adepa bɛn na ɛbɛyɛ sɛ yɛreka bibiri foforɔ afa Ho? Onipa
bɔnefoɔ bɛn na ɔbɛbɔ mmɔden sɛ ɔbɛka sɛ (sɛ Nyankopɔn hyɛbɔ
bi na Nyankopɔn yɛ a) na saa nkyerɛaseɛ no yɛ mfomsoɔ? Ɛno yɛ
Nyankopɔn No ara a Ɔrekyerɛ Nadeɛ ase, ɔrekyerɛaseɛ. Ɔnhia
obiara sɛ ɔbɛkyerɛ No aseɛ, Ɔno ara kyerɛ Nadeɛ ase sɛ ɔreda
deɛ Ɔhyɛɛ bɔ sɛ Ɔbɛyɛ no adi.
18 Oh, sɛ asafo no bɛtumi ahu saa nko ara a na wahu bɔhyɛ
ahodoɔ a ɔde ama berɛ biara a! Mmerɛ hodoɔ no nyinaa,
Nyankopɔn asoma aba (mpo asafo mmerɛ nson no mu) na w’ada
biribiara a Ɔhyɛɛ bɔ sɛ ɔbɛyɛ no adi. Biribiara, adeɛ baako mpo
nkae a ɔnyɛeɛ. Saa pɛpɛɛpɛ!DeɛƆkaa sɛ Ɔbɛyɛ no, ɛno naƆyɛeɛ.
19 Ɛfiri sɛ berɛ a Onyankopɔn kaa sɛ, wɔ Yesaia mu no, Ɔkaa
sɛ, “Ɔbaabunu bɛnyinsɛn,” na ɔnyinsɛneɛ. Afei, hwan—hwan
na ɔbɛtumi akyerɛ ɛno aseɛ? Onyankopɔn kyerɛɛ aseɛ. Ɔkaa
sɛ, “Ɔbaabunu bɛnyinsɛn,” na ɔnyinsɛneɛ. Afei, deɛn ne wo…
worentumi…Biribiara nni hɔ a wɔbɛtumi aka afa ho, ɛfiri sɛ
Nyankopɔn kaa sɛ ɔbɛyɛ na ɔyɛeɛ. Nanso na asafo no ani afira sɛ
wɔbɛhu. Wahu, na wɔwɔ wɔn ara ankasa adwene wɔ ho. Na ɛyɛ—
ɛyɛ sononko paa kyɛne deɛ na wɔrehwɛ kwan no.
20 Petro ɛha na ɔretwe wɔn adwene akɔ akyire, ɔkaa sɛ,
“Onyankopɔn namN’Asɛm so daa Kristo adi, Ɔkaa sɛ, ‘Yei ne Me
dɔ Ba.’” Na saa agyedifoɔ yi gyina hɔ. Na Kristo yɛ Onyankopɔn
a wada no adie. Berɛ biara ɔnam N’Asɛm so da Kristo adi, ɛfiri
sɛ Kristo ne Asɛm no. Ɔda No adi berɛ biara.
21 Berɛ a Ɔkaa sɛ…Wɔ Noa nna mu no, na Kristo wɔ Noa mu.
Mo gye saa di? Noa kaa sɛ, “Osuo rebɛtɔ. Osuo bɛtɔ, wɔbɛsɛe
asaase.” Osuo tɔɔeɛ. Na ɛno nhia nkyerɛaseɛ biara. Osuo tɔɔeɛ
ɛfiri sɛ Nyankopɔn a, ɔwɔ Noa mu no, kaa sɛ, “Osuo rebɛtɔ.” Na
ɔyɛ odiyifoɔ, na deɛ ɛdi adanseɛ ne sɛ deɛ ɔkaaeɛ no baa mu. Enti
wɔnhia sɛ wɔbɛkyerɛ ɛno ase.
22 Wɔn mu binom, a na wɔwɔ hɔ, bɛtumi aka sɛ, “Saa nnipa yi
nnim nea ɔreka.”
23 Nanso na Nyankopɔn ahyɛ bɔ berɛ biara, “Sɛ obi wɔ mo mu
a ɔyɛ honhom mu ni, anaa odiyifoɔ a, na deɛ ɔka no ba mu a,
ɛnneɛ montie no.” Ɛno yɛ, ɛfiri sɛ ɛyɛ nokorɛ. Ɛsɛ sɛ ɛne Asɛm no
kɔ bɛnkorɔ mu. Na Noa ne Asɛm no kɔ bɛnkorɔ mu. Berɛ a ɔhyɛɛ
nkɔm sɛ osuo bɛtɔ no, osuo tɔɔeɛ. Ɛno nhia nkyerɛaseɛ biara, ɛfiri
sɛ ɛyɛɛ saa ara.
24 Yesaia kaa sɛ, “Ɔbaabunu bɛnyinsɛn,” na ɔnyinsɛneɛ. Afei,
na ɛyɛ adeɛ a ɛbi nsii da. Ɛfiri sɛ, wahu, ɛyɛ mfie ɔha pii akyi
ansana ɔbaabunu yi nyinsɛneeɛ.
25 Na ɛyɛ adeɛ a ɛbi nsii da kɔpem sɛ onipa papa bi a ne din de
Yosef, ne kunu, “a yɛ onipa tenenee na ɔmpɛ sɛ ɔgu n’anim ase
dwam nti…” Saa onipa papa no wɔ saa nna no mu no, sɛdeɛ
ɛbɛyɛYosef berɛ a nawasi no asiwa,wɔde no amaMaria awadeɛ.

26 Na wɔde no ama awadeɛ. Wɔ saa nna no mu no, sɛ obi bu so
a, na ɛte sɛ wasɛe awadeɛ. Na, ɛte saa, Yosef deɛ, na ayɛ sɛ deɛ
Maria pɛ sɛ ɔde no bɔ ne ho ban, anaa ɔde no kata ne bɔne so,
ɛfiri sɛ na wabɛyɛ ɛna, berɛ a na ɔnwareeɛ, na wasi no asiwa nko
ara. Nnaadaa ɛte saa no, wɔbɛsi no aboɔ aku no; na ɛsɛ sɛ ɛyɛ
saa, ɛwɔ mmara no mu.
27 Na Yosef, ne kunu, na ɔyɛ onipa tenenee, onipa tenenee paa.
Na ɔgye Nyankopɔn di. Na sɛ ɔde saa ani akɛseɛ, fɛɛfɛ no hwɛ
no a, na ɔka sɛ, “Yosef, Gabriel Ɔbɔfopanin no bɛsraa me na ɔka
kyerɛɛme sɛmɛnyinsɛn, amenhunuu ɔbarima biara.”
28 Afei, sɛ Yosef sane hwɛɛ n’akyi wɔ Twerɛsɛm no mu a, na
odiyifoɔ no kaa sɛ ɔbɛyɛ saa! Na ɛyɛ Nyankopɔn nko ara na
Ɔrekyerɛ N’Asɛm aseɛ!Wahu? Nanso na ɛbi nsii da.
29 Ɛno ne asɛm a ɛwɔ berɛ biara mu. Onyankopɔn Asɛm no yɛ
amamfrafoɔ asɛm ma nnipa; Ɛyɛ adeɛ a ɛbi nsii da koraa. Berɛ
biara Nyankopɔn yɛ biribi a ebi nsii da. Baabiara a Nyankopɔn
wɔ no deɛ ɛnsii da wɔ hɔ. Ɛne wiase nhyehyɛeɛ di asie, ɛfiri
sɛ wɔanya nnoɔma wɔ kwan a wɔdwene sɛ ɛyɛ so. Nanso
Nyankopɔn bamu na wabɛyɛ nea ebi nsii da.
30 “Ɛbɛyɛ dɛn na ɔbaabunu yi bɛtumi anyinsɛn?” Na ɔyɛ
nokwarefoɔ, ɔhwehwɛɛ Nyankopɔn wɔ ho.
31 Na afei Onyankopɔn kasa kyerɛɛ no wɔ daeɛ mu, na ɔkaa sɛ,
“Yosef, Dawid ba, nsuro sɛ wobɛfa wo yere Maria aba wo nkyɛn,
ɛfiri sɛ deɛ ɔnyem no firi Honhom Kronkron mu. Onyankopɔn
bɛkataa ne so. Yei ne deɛ ɛyɛeɛ.”
32 Wo hyɛɛ no nso sɛdeɛ Nyankopɔn ne Yosef diiɛ wɔ hɔ? Wɔ
kwan a ɛtɔ so mmienu, wɔ daeɛ kwan so. Afei, yɛnim sɛ daeɛ wɔ
hɔ, yɛgye daeɛ di. Me gye daeɛ di. Ayɛ…Onyankopɔn ne nnipa
adi mpɛn pii wɔ daeɛ mu. Nanso daeɛ yɛ kwan a ɛtɔ so mmienu,
wahu, ɛbɛtumi ayɛ nokorɛ anaasɛ ɛnyɛ nokorɛ gyesɛ wɔkyerɛ
aseɛ. Nanso na ɔnhia nkyerɛaseɛ biara. Na ɛyɛ Nyankopɔn No
ara a ɔrekasa kyerɛ Yosef pɔtee, ɛfiri sɛ na odiyifoɔ bi nni asaase
no so saa nna no mu a ɔbɛkyerɛ aseɛ. Na wɔnnyaa odiyifoɔ bɛyɛ
mfie aha nnan. Enti deɛ na ɛdihɔ a ɛyɛ paa, sɛ Nyankopɔn dwene,
Ɔno ara Ne Ba ho, ne sɛ ɔnam daeɛ so bɛkasa akyerɛ Yosef na
nkyerɛaseɛ nni mu. Ɔkaa sɛ, “Deɛ ɔbaa no aka yɛ nokorɛ. Saa
Adeɛ Kronkron no a ɔnyem no yɛ Nyankopɔn Ba.” Na ɛnhia
nkyerɛaseɛ biara.
33 Onyankopɔn de Ɔno araNe nkyerɛaseɛma ɔnokwafoɔ, ne deɛ
ɔwɔ akoma pa. Mmarima ne mmaa a wɔhu adeɛ—adeɛ bi a ɛyɛ
nwanwa no, sɛ wo yɛ nokwafoɔ wowɔ akoma pa na wɔbɛgye adi
a, Nyankopɔnwɔ kwan bi a ɔfa so kyerɛ aseɛ mawo. Deɛ ɛdi kan,
hwɛ sɛ ɛyɛ bɔhyɛ a. Sɛ anka Yosef sanee nakyi twee ne ho firii
atetesɛm ho na ɔsane kɔ hwɛɛ Twerɛ Kronkron no mu a, na ɔkɔ
hwehwɛeɛ a, Yesaia kaa sɛ ɔrebɛyɛ saa.
34 Na nnoɔma a na wakasa afa ho, ne N’awoɔ, ne deɛ ɛfa ho
nyinaa na Atwerɛsɛm no aka, “nam adiyifoɔ kronkron no so,”

sɛdeɛ Petro kaaeɛ. Na onipa biara nni ho kwan sɛ ɔde ɔno ara ne
pɛ kyerɛ aseɛ. Na ɛyɛ deɛ Nyankopɔn kaa sɛ ɛbɛsi pɛpɛɛpɛ. Ɔno
ne Nyankopɔn Asɛm a wahyɛ ho bɔ ama saa da no a ada adie.
Onyankopɔn kaaeɛ, enti na ɛwɔ hɔ no. Ɛno ara ne no.

35 Yesu kaa sɛ…Berɛ a na Ɔwɔ asaase so no, berɛ a na
wɔntumi nte Ne som adwuma no aseɛ no, na ɛso dodo, ɛkyɛne
so dodo, (wɔantumi), ɛkyɛne so, mmom. Wɔantumi ante No aseɛ.
Ɔkaa sɛ, “Monhwehwɛ Atwerɛsɛm no mu!” (Me wɔ anidasoɔ sɛ
me ntuatua mo aso wɔ hɔ, merebobom saa no.) “Monhwehwɛ
Atwerɛsɛm no mu, ɛfiri sɛ Ɛno mu na mosusu sɛ mowɔ Daa
Nkwa, na Ɛno ne deɛ ɛdi Me ho adanseɛ.” Moahu? “Ɛno Nom
na ɛkyerɛ mo Deɛ Me yɛ.”

36 Hwɛ, Onyankopɔn kyekyɛɛ Asɛm no. Saa da no na na
ɛbɛyɛ Nyankopɔn ne ho adi, Onyankopɔn (Immanuel) ne yɛn
wɔ hɔ, “Wɔbɛfrɛ Ne Din sɛ Ɔnwanwani, Ɔfotufoɔ, Asomdwoeɛ
Hene, Onyankopɔn Tumfoɔ, Daa Agya. Na wɔbɛfrɛ Ne Din sɛ
Immanuel, ‘Onyankopɔn ne yɛn wɔ hɔ.’” Na Onyankopɔn wɔ
Dawid mu. Na Onyankopɔn wɔ Mose mu. Onyankopɔn! Ɛno
ne Onyankopɔn wɔ ne nyinaa mu, ɔreda Ne ho adi wɔ saa
berɛ no mu. Nanso berɛ yi mu, “Ɔbaabunu bɛnyinsɛn na wawo
Ɔbabanin, na Ɔbɛyɛ Onyankopɔn a ɔne yɛnwɔ hɔ.”

37 Ɛno ne deɛ ɛmaa wɔbɔɔ No asennua mu, sɛ ɔreyɛ Ne
ho Onyankopɔn, na ɔresɛe Homeda nso. Na ɔyɛ—Na ɔyɛ
Onyankopɔn wɔ Homeda no so, na Ɔyɛ Onyankopɔn. Na Ɔnyɛ
nnipa hunu bi kɛkɛ anaa odiyifoɔ kɛkɛ (nanso na Ɔyɛ Onipa ara
ne Odiyifoɔ), mmom na Ɔyɛ Onyankopɔn-Diyifoɔ no. Na Ɔno na
na ɔrehyɛ Asɛm no ma, pɛpɛɛpɛ sɛ deɛ Nyankopɔn kaae sɛ Ɔbɛyɛ
no. Ɔkaa sɛ, “Mo mu hwan na ɔbɛtumi abu Me bɔne bi ho fɔ?
MonhwehwɛAtwerɛsɛm nomu! Ɛnomu namosusu sɛ mowɔDaa
Nkwa, na Ɛno ne deɛ ɛdi Me ho adanseɛ.” Nanso wɔn atetesɛm
no, na wɔte berɛ foforɔ bi hann mu.

38 Sɛdeɛ na mereka anyamesɛm nnawɔtwe kakra a atwam no,
“Wote anisoɔ hann a ɛnni hɔ mu.” Anisoɔ hann a ɛnni hɔ no yɛ
“nnaadaa hann,” a ɛyɛ owia a ɛrete gya, na ɛyɛ atorɔ. Na berɛ
foforɔ so anisoɔ hann biara yɛ atorɔ hann a ɛrete gya. Berɛ biara
nnipa nante wɔ biribi a asi atwam mfie pii akyi no. Lutherfoɔ
renante wɔ Lutherfoɔ anisoɔ hann ɛnni hɔ mu. Lutherfoɔ owia
hann no na ɛyɛ wɔ ne da mu; na Wesley deɛ no ɛyɛ wɔ ne da
mu; na Pɛntɛkoste deɛ no ɛyɛ wɔ ne da mu. Yɛreforo atwedeɛ
kɔ soro, yɛte berɛ foforɔ mu! Yɛrekɔ y’anim, y’anim, yɛrentumi
nkɔso nhwɛ y’akyi.

39 Sɛ yɛgye biribi to mu tena mu a, na yɛdwene sɛ yɛanya
ne nyinaa, yɛde yɛn atetesɛm kyekyere yɛn ho; na ɛyɛ ma saa
da no, nanso yɛrekɔ y’anim! Monhwehwɛ Atwerɛsɛm no mu na
monhunu deɛ wɔahyɛ ho bɔ ama nnɛ, afei yɛbɛhunu baabi a
y’aduru, afei yɛbɛtumi ahunu baabi a yɛgyina.

40 Luther; wobɛtumi ahwɛ Twerɛsɛm no mu na wahunu wɔ
saa—wɔ saa Sardi berɛ no mu, wobɛtumi ahunu deɛ wɔhyɛɛ ho
bɔ no pɛpɛɛpɛ. Hwɛ pɔnkɔsotefoɔ a ɔpueɛ, na hwɛ deɛ ɛkɔ hyiaa
no, pɛpɛɛpɛ, “onipa nyansa,” nsiesie. Hwɛ Wɛsley, ne deɛ ɛkeka
ho. Sɛdeɛ ɛba fam bɛwura Pɛntɛkoste berɛmu, na saa berɛ nomu
no, hwɛ nea anante akɔduru. Monhwehwɛ Atwerɛsɛm no mu na
monhunu baabi a yɛaduru. Saa nti na Yesu kaa sɛ, “Monhwehwɛ
Atwerɛsɛm no mu!”
41 Hwɛ baabi a yɛaduru! Me gyedi sɛ yɛwɔ Nyankopɔn Ba no
Mmaeɛ no mu seesei ara. Me gyedi sɛ yɛwɔ berɛ no—no ne dɔn
a Ɔbɛtumi apue berɛ biara no mu. Me gyedi sɛ Atwerɛsɛm no
ka saa, sɛ yɛwɔ wiase abakɔsɛm dɔn a ɛdi akyire mu. Me tumi
hunu nnoɔma sɛnea ɛrehyehyɛ. Hwɛ Nsɔrensɔre Nkabomkuo yi
a ɛredi asafo no nyinaa anim akɔ mu, akɔ wura aboa no agyiraeɛ
no mu. Na hwɛ Roma Ahennie no ne nea ɛreyɛ, ne wɔn a aka no
nyinaa.Hwɛ sɛwɔrekawɔn ho bom,wɔredumHann no,wɔredum
Asɛmpa no. Ɛsɛ sɛ obiara kɔdɔm wɔn na ɔnante wɔn hann no mu
anaasɛ worenante koraa. Hwɛ, yɛwɔ awieɛ berɛ no mu. Biribiara
nka maa yɛn sɛ yɛbɛsɔ Onyankopɔn mu na yɛagye N’Asɛm adi.
Asɛm no yɛ nokorɛ berɛ biara.
42 Wɔ Laodikea asafo berɛ no mu, na ɛno nko ara ne asafo berɛ,
wɔ ne nyinaa mu, a wɔyii Kristo kɔɔ asafo no akyi. Na Ɔwɔ
akyire, rebɔmu. Deɛn na asie? Ewiase Nsɔrensɔre Nkabomkuo
yi ne deɛ ɛrekɔ pam No apue. Twerɛ Kronkron no kaa sɛ ɛsɛ sɛ
Ɔwɔ akyire, na Ɔwɔ hɔ. Deɛn na w’ato no pono mu? Asɛm no. Na
Ɔno ne Asɛm no, berɛ biara Ɔyɛ Asɛm no, na Ɔdaso yɛ Asɛm no
anadwo yi! Ɔyɛ Asɛm no.
43 Twerɛ Kronkron no kaa sɛ, “Asɛm no ano yɛ nnam sene,
ahoɔden wɔ mu sene nkrantɛ anofanu,” Hebrifoɔ, ti 4, “ɛyɛ
adwene ne akoma nsusuiɛ temmufoɔ.” Na Asɛm no wɔ hɔ! Ɛsɛ sɛ
ankawɔhunuNea Ɔyɛ berɛ a Yesu kaa saawɔ saa da no.
44 Hwɛ deɛ Ɔyɛeɛ. Da koro bi na Ɔgyina hɔ, berɛ a ɛdi kan wɔ
Ne som adwuma mfitiaseɛ no. Ɔbarima bi baa Ne nkyɛn, a ne
din de Simon, Simon Pɛtro. Na berɛ a Petro hwɛɛ No na—na
ɔhunuu No no, Yesu kakyerɛɛ no sɛ, “Wo din de Simon na wo
yɛ Yona ba.” (Ɛsɛ sɛ anka ɔhunu sɛ Mose kaa sɛ, “Awurade mo
Nyankopɔn no bɛmaOdiyifoɔ te sɛ me so, na Ɔno namo ntie no.”)
Na Ɔbarima bi ni a ɔnhunuu no da wɔ Ne nkwa nna mu, a ɔkaa
sɛ, “Wo din de Simon nawo yɛ Yona ba.” Adɛn, afei ɔhunuu no hɔ
ara sɛ ɛrentumi nyɛ obi foforɔ…Na wɔnyaa odiyifoɔ bɛyɛ mfie
ɔha pii, na Ɔbarima bi ni a ɔrekyerɛ no nea ɔyɛ. Ɛnyɛ nwanwa sɛ
ɔtumi gyeeɛ!
45 Filipo, saa berɛ no, ɔkɔɔe na—na ɔhunuu Natanael wɔ dua
bi ase, na ɔde no baa Yesu nkyɛn. Yesu kaa sɛ “Hwɛ Israelni a
nnaadaa nni ne mu.”

Ɔkaa sɛ, “Rabbi, berɛ bɛn naWo hunuume?”

46 Ɔkaa sɛ, “Filipo nnya mfrɛɛ woɔ, a na wowɔ dua no aseɛ no,
na mehunuu woɔ.”
47 Ɔkaa sɛ, “Rabbi, Wo ne Onyankopɔ Ba no! Wo ne Israel Hene
no.” Ɔnim sɛ ɛte saa! Ɛdeɛn? Na ɛnhia nkyerɛaseɛ biara, Yehowa
kaa saa!
48 Na ebinom gyina hɔ a wɔnyennie. Wɔkaa sɛ, “Ɔbarima
yi yɛ Beelsebul. Ɔwɔ—Ɔwɔ nnaadaa bi a Ɔreyɛ. Ɔyɛ—Ɔyɛ
ntafowayifoɔ, anaasɛ biribi.”
49 Yesu hwɛɛ wɔn, na ɔkaa sɛ, “Adɛn, wo kasa tia onipa Ba no
a, wɔde bɛkyɛ wo. Mmom sɛ Honhom Kronkron no ba bɛyɛ ade
korɔ no ara bi, na wo kasa tia Ɔno a, wɔremfa nkyɛ wo, wiase ha
anaa wiase a ɛreba no mu.” Na ɔrehyɛ nkɔm afa yɛn da yi ho, da
a ɛsɛ sɛ yɛhunu. Ɛfiri sɛ Ɔte sɛ deɛ ɔteɛ nnora, nnɛ, ne daapem.

Kae, ɛyɛ Yesu Kristo na na ɔwɔMose mu.
50 Ɛyɛ Yesu Kristo na na ɔwɔ Dawid mu. Berɛ a Dawid, ɔba
no…Dawid kɔɔ bepɔ no so, sɛ ɔhene a w’apo no, na osu guu
Yerusalem so, na ɛnyɛ biribiara sɛ Kristo a ɔwɔ ne mu. Ɛfiri sɛ
bɛyɛ mfie aha nnwɔtwe akyiri no, Dawid Ba no tenaa Ngo Bepɔ
no so na ɔhwɛɛ Yerusalem na ɔsuui, na ɔkaa sɛ, “Yerusalem,
Yerusalem, mprɛ ahe na anka Mepɛɛ sɛ mebutu mo so sɛdeɛ
akokɔbaatan yɛ ne mma, nanso moampɛ!”
51 Berɛ a na Yosef wɔ afiase no, na ɛyɛ Yesu. Berɛ a wɔtɔnn
no gyee bɛyɛ nwetɛbena aduasa no, na ɛyɛ Yesu. Berɛ a na ɔhwɛ
Potifar fie so no, na ɛyɛ Yesu. Berɛ a ɔtenaa Farao nsa nifa no. Na
sɛ ɔsɔre a, obiara…totrobɛnto bobom, na obiara bɔ ne mu ase,
na ɛyɛ Yesu. Onipa biara rentumimmaFarao nkyɛn gyesɛ ɔnam—
ɔnam Yosef so; onipa biara rentumi mma Nyankopɔn nkyɛn,
gyesɛ ɔnam Yesu so. Na ɛyɛ Yesu, Asɛm a wɔhyɛɛ ho nkɔm a
ɛrehyɛmma, awɔkasa faa howɔ sunsumne adekannmu.
52 Berɛ a na Yesu wɔ asaase yi soɔ no, Ɔyɛɛ ade korɔ no ara
a adiyifoɔ no yɛeɛ, saa nti na wɔhunuu sɛ na Ɔyɛ Onyankopɔn a
ɔreda N’Asɛm adi. Na ɛnhia sɛ wɔbɛkyerɛ aseɛ.
53 Berɛ a Natanael hunuu yei no, ɔhwee fam, kaa sɛ, “Wo ne
Israel Hene no, Onyankopɔn Ba no, Israel Hene no. Yɛnim Wo,
onipa biara rentumi nyɛ yei.”
54 Nikodemus baa anadwo, bɛkaa ade korɔ no ara bi maa
Farisifoɔ no. Nanso, wahunu, na wɔn Ewiase Nsɔrensɔre
Nkabomkuo no asɔwɔnmu ara sɛ wantumi anyeNo. Ɔkyerɛɛ deɛ
wɔkaaeɛ no mu, kaa sɛ, “Rabbi, yɛn…” Hwan ne “yɛn”? Wɔn
nkabomkuo no! “Yɛnim sɛ Wo yɛ kyerɛkyerɛfoɔ firi Nyankopɔn
nkyɛn na aba, ɛfiri sɛ onipa biara rentumi nyɛ saa nnoɔma yinom
gyesɛ Nyankopɔn ka Ne ho.” Wɔhunuu No, na wɔnim deɛ Ɔyɛ,
nanso na asɔ wɔn mu yie.
55 Na Nyankopɔn, wɔ mfie aduannan a atwam no, ɔde Honhom
Kronkron mu asubɔ awoso ɔman yi, na mmarima ne mmaa no
daso ara gu N’akyi ɛfiri sɛ ade korɔ no ara na asɔ wɔn mu, a

wɔte da foforɔ hann a ɛnni hɔ mu. Ɛyɛ deɛn asɛm? Obiara pɛ
sɛ ɔyɛ Mɛtɔdisni, Baptistni, Prɛsbiteriani, Lutherni, anaa biribi.
Hwɛ, ɛyɛ hann a ɛnni hɔ.
56 Na wɔte Mose hann a ɛnni hɔ da mu. Deɛn na Ɔkaaeɛ? Ɔkaa
sɛ…Wɔkaa sɛ, “Yɛyɛ Mose asuafoɔ.”
57 Ɔkaa sɛ, “Sɛ monim Mose a, anka mobɛhu Me. Mose twerɛɛ
Me ho asɛm!”
58 Sɛ anka monim Luther a, anka mo bɛhunu berɛ yi! Sɛ anka
monimMɛtɔdist a, ankamobɛhunu berɛ yi! Ɛfiri sɛKristo twerɛɛ
berɛ yi ho asɛm! Nsɛm no a ɛrehyɛma no ɛsɛ sɛ ɛhyɛma wɔ berɛ
yi mu. Ɛnhia obi sɛ ɔbɛkyerɛ N’aseɛ, Nyankopɔn na ɔyɛ Ɔno ara
Ne nkyerɛaseɛ. Nyankopɔn kyerɛ Ne ho ase, ɛfiri sɛ Ɔno nko ara
ne Obi a ɔbɛtumi akyerɛ N’aseɛ. Nyankopɔn bɔhyɛ no berɛ biara
di deɛ Ɔkaaeɛ ho adanseɛ, na ɛno ne nkyerɛaseɛ no.
59 Afei, Yesu, (yɛrensɛe berɛ no), Yesu kaa sɛ, wɔ Ɔhotefoɔ
Yohane, ti 14 no, nyiyimu 12 no, “Deɛ ɔgye Me die no, nnwuma
a Me yɛ no na ɔno nso ɔbɛyɛ.” Ɔkaaeɛ? Ɛyɛ nokorɛ. Ɛno
nhia nkyerɛaseɛ biara. Sɛ obi yɛ saa adwuma no a, na ɛyɛ
Onyankopɔn. Nokorɛ paa!
60 Ɔkaa wɔ hɔ nso sɛ, “Sɛdeɛ ɛyɛɛ wɔ Lot nna no mu no, saa
ara na ɛbɛyɛ onipa Ba no mmaeɛ no mu.” Yesu kaa saa. Ɔkaaeɛ?
Nokorɛ paa, Ɔkaae! Ɛno nhia nkyerɛaseɛ.

Wɔka sɛ, “Ɛyɛ, ɛno kyerɛ sɛ…”
61 Ɛkyerɛ sɛdeɛ Ɔkaaeɛ pɛpɛɛpɛ! “Sɛdeɛ ɛyɛɛ wɔ Lot nna no
mu no, saa ara na ɛbɛyɛ wɔ onipa Ba no mmaeɛ no mu.” Lot nna
no mu nsoɛ? Momma yɛn kɔ akyire berɛ tiaa bi, na yɛn hwɛ deɛ
na wɔreyɛ.
62 Na nnipa kuo ahodoɔ mmiɛnsa na na wɔwɔ hɔ wɔ Lot nna no
mu: gyedini, asɛ-gyedini, ne deɛ ɔnnye nnie. Ɛno wɔ ɛdɔm biara
mu, ade korɔ no ara.

Yɛhunu sɛ Sodomfoɔ no yɛwɔn awɔnnye nnie no.
Lot yɛ asɛ-gyedini no.

63 Abrahamne gyedini no. Ɔno nawɔsii apamno so duamaa no.
Ɔno na na ɔrehwehwɛ bɔhyɛ ba no. Ɔno na na ɔrehwɛ no kwan.
Amen. (Merenka “amen” no mma me ho. Amen kyerɛ sɛ “Ɛnyɛ
hɔ!”) Na ɛyɛ nokorɛ. Na Abraham nni Sodom. Na Abraham nni
Sodom koraa. Ɔyɛ nnɛ honhommuAsafo no nsɛsoɔ.
64 Lot yɛ asafokuo a ɛwɔ Sodom no nsɛsoɔ. Hwɛ, Twerɛ
Kronkron no kaa sɛ, “Sodomfoɔ bɔne yɛɛ ne kra tenenee no
ayayadeɛ daadaa.” Adɛn nti na wanya akokoɔduro ansɔre antia?
Nnipa papa pii na wɔtete asafo mu nnɛ, rehwɛ na wɔrehunu
mmaa a wɔhyɛ ntaadeɛ ntiantia ne mmarima a wɔreyɛ yeinom,
na wɔn nkurɔfoɔ rekɔ, rekɔbɔ golf Kwasiada, ne peteemu
apontoɔ, na wɔredware nsuo mu ne nnoɔma, sene sɛ wɔbɛkɔ
asɔre. Wɔtena fie Wukuada anadwo, ɛhwɛ kasanfonini, sene sɛ

wɔbɛkɔ asɔre. Wɔwɔ atenka sɛ wɔbɛka biribi afa ho, nanso
mpanimfoɔ no bɛpamo wɔn. Ɛyɛ deɛn asɛm? Ɛyɛ Lot bio, a
ɔrehwɛ ne mpoma mu na ɔhunu bɔne, na ɔsuro sɛ ɔbɛfrɛ bɔne
“bɔne”!
65 Na Abraham nni wɔn fii no mu bi, na ɔnni mu. Ɔyɛ honhom
mu Asafo no nsɛsoɔ. Afei hwɛ deɛ ɛsiiɛ wɔ awieɛ berɛ no mu,
ansana ogya no reba fam. Na wɔyɛ Amanamanmufoɔ. Ɛreyi
ogya a ɛrebɛtɔ agu nnɛ Amanamanmufoɔ wiase yi so ho sunsum
akyerɛ, berɛ a wɔbɛbubu ahennie no agu na wahye wɔn ase.
“Ɔsoro bɛhye,” Awurade na ɔseɛ, “na wɔde ogya a ano yɛ den
paa bɛhye wɔn.” Ɛno yɛ ne sunsum.
66 Afeimomma yɛn hwɛwɔn nfonini. Abrahamnie, ɔnni Sodom
dada, na ɔnni Sodom. Na Lot da so wɔ Sodom.
67 Anwanwadeɛ bi, anɔpa bi a na ɔhyew wɔ mu, na abɔ bɛyɛ
nnɔn dubaako, ɔhunuu mmarima mmiɛnsa sɛ wɔreba, mmarima
kɛkɛ, wɔnam kwan so, anamonkwan. Na Abraham te dua bi
ase, regye n’ahome. Ɔpuee, ebia ɔde mmoa no kɔɔ saa anɔpa no,
ɔsane baae, bɛyɛ prɛmtoberɛ. Na ɔhunuu mmarima mmiɛnsa sɛ
wɔreba. Na biribi wɔ saa mmarima yinom ho, a, ɛrebɔ dɔn bi.
Oh, me!
68 Berɛ biara biribi wɔNyankopɔn ho, sɛ Ɔba nnipa ntam a, Ɛbɔ
dɔn bi.WɔnimNo. Biribi kasa kyerɛwɔn, adanseɛ bi wɔ hɔ.
69 Abraham tuu mmirika ntɛmntɛm, na ɔkaa sɛ, “M’Awurade,
mmane ha na me mfa nsuo kakra, na me nhohoro Mo nan ho, na
me mmaMo paano kakra, na afei Mo atumi akɔ, Mo kwan.” Enti
Ɔdanee ne ho. Ɔde mmirika kɔɔ mmoa no mu nyaa nantwieba
na ɔkumm no, de maa akoa no sɛ ɔnsiesie no. Ɔkɔɔ ntomadan
no mu, wɔ aseɛ hɔ, na ɔmaa Sarah fetee esiam, yɛɛ biribi, anaa
aduane bi, yɛɛ paano bi, na ɔtoo atodeɛ wɔ gya so. Ɔde brɛɛ wɔn
sɛ wɔn nni. Berɛ a wɔte hɔ, redidi no, wɔhyɛɛ aseɛ hunuu biribi,
Ɔbarima yi kɔɔ so hwɛɛ Sodom fam. Na Ɔkaa sɛ…
70 Wɔn mu baanu, kae, kɔɔ Sodom. Baanu kɔɔ Sodom. Mepa
mo kyɛw momma yei nsiane mo ho nkɔ. Meretwe mo adwene asi
deɛ Yesu kaaeɛ no so. Wɔn mu baanu kɔɔ Sodom kɔyii Lot ne
wɔn a na wasiesie wɔn ho no pue firii hɔ. Na wɔn baanu a wɔkɔɔ
hɔ no, wɔkɔ kaa asɛm no. (Na Ɔbaako wɔ hɔ a ɔkaa Abraham
nkyɛn. Hwɛ nsɛnkyerɛneɛ a Ɔyɛeɛ.) Wɔnyaa nsɛnkyerɛneɛ wɔ hɔ,
wɔ hɔ…wɔfiraa Sodomfoɔ no ani. Asɛmpa no Ka no bɔ anifira
gu deɛ ɔnnyenie no so berɛ biara. Na hwɛ deɛ ɛyɛeɛ.
71 Afei, Ɔbaako gyina akyire ha a wayɛ nsɛnkyerɛneɛ wɔ
Abraham anim.
72 Afei, wahyɛ no nso pɛn? Abakɔsɛmni biara, di Atwerɛsɛm
no akyi, di abakɔsɛm no akyi, berɛ biara mmaa pɛn wɔ asafo
no mmerɛ mu a onipa bi kɔɔ asafo a ɛwɔ wiase no nkyɛn pɛn,
wɔ asafokuo no mu, onipa biara nni hɔ a ne din wie te sɛ
Abraham, h-a-m, da. Nanso nnɛ wɔwɔ baako, G-r-a-h-a-m. Ɛno
yɛ nokorɛ. Ɔrekɔ hɔ, akɔfrɛwɔn apue. Ɔreyɛ anwanwadwumawɔ

hɔ. Graham, Billy Graham, Onyankopɔn akoa a ɔwɔ asafokuo no
mu, amanyɔfoɔ, ne deɛ ɛkeka ho, ɔrebobɔ mu.
73 Da bi a na wɔpɛ sɛ ɔgyina sɛ Ɔmanpanin no, ɔpooe koraa.
Onyankopɔn, nhyira no yei ho. Adɛn, saa nsa nwumakuo, anka
ɔnnuru baabiara sɛdeɛ ɛteɛ no. Anka wɔbɛsɛe dɔlla pepepem
pii, ɛfiri sɛ anka ɔbɛgu wɔn paa sɛdeɛ ɛteɛ biara, saa tawa
adwumakuo ne biribi te saa. Wahu, ɔwɔ hɔ sɛ Onyankopɔn
somafoɔ de ma Sodomfoɔ. Saa pɛpɛɛpɛ.
74 Nanso kae, Ɔbaako bi wɔ hɔ a ɔtenaa Abraham nkyɛn,
Ɔbarima foforɔ, ɛnyɛ mmienu no a wɔkɔɔ hɔ te sɛ nnɛɛmmafoɔ
asɛmpakafoɔ yi a wɔkɔɔ hɔ kɔ kaa asɛmpa no. Hunu sɛ, Ɔbaako
bi wɔ hɔ a ɔtenaa hɔ. Baanu kɔɔ saa kwan no so, na Ɔbaako ne
Abraham tenaa ha. Na Ɔbaako no a ɔtenaa Abraham nkyɛn no
maa no nsɛnkyerɛneɛ.
75 Afei hwɛ, na ne din de “Abram” na ne yere ne “Sarai,” bɛyɛ
da baako anaa mmienu ansana no. Na Onyankopɔn ayi ne ho
adi akyerɛ no aka akyerɛ no sɛ, “Meresesa wo din afiri Abram
akɔ Abraham.” (Wahu, G-r-a-h-a-m yɛ atwerɛdeɛ nsia, onipa.)
Nanso A-b-r-a-h-a-m yɛ nson, atwerɛdeɛ nson; h-a-m, a ɛde h-
a-m rewie.
76 Afei, wɔ honhommuAsafo no mu, na Ɔbaako bi ne Abraham
na ɛwɔ hɔ, na hwɛ deɛ Ɔkaaeɛ. Ɔkaa sɛ, “Abraham,” (ɛnyɛ
“Abram”) “Abraham, wo yere no wɔ hen” (ɛnyɛ “S-a-r-r-a”) “S-
a-r-a-h? Wo yere Sarah wɔ hen?”
77 Hwɛ deɛ ɔkaaeɛ, “Ɔwɔ ntomadan a ɛwɔW’akyi nomu.”
78 Na Ɔkaa sɛ, “Mɛba mabɛsra wo. Mereba mabɛsra wo.” Hwɛ
saa edin nsiananmu no, Ɔbaako no, sɛdeɛ bɔhyɛ a Wahyɛ no teɛ
no. Ɛno yɛ Onyankopɔn! Ɔkaa sɛ, “Merebamabɛsrawo.”
79 Na Sarah, (wɔ kwan a yɛn nyinaa bɛte aseɛ so) sere sieeɛ,
maa ne ho, ɔkaa sɛ, “Me, abrewa, manya mfie ɔha, me wura” (a
na ɛyɛ Abraham) “a ɔno nso anyini, na nkwa berɛ atwam ama
wɔn.” Kaa sɛ, “Adɛn, yɛrentumi nya anigyeɛ te saa bio, m’anyini
na ɔno nso anyini.” Na ɔkaa sɛ, “Yɛrentumi nya saa.” Na ɔkaa sɛ,
“Ɛbɛyɛ dɛn? Saa nnoɔma yinom rentumi nyɛ hɔ!”
80 Na ɔno—ɔno Onipa no (Onyankopɔn a ɔwɔ nnipadua mu) kaa
sɛ, “Adɛn nti na Sarah sereeɛ na ɔregye akyinyeɛ, reka yeinom?”
Wɔ ntomadan no mu, wɔ N’akyi.
81 Afei hwɛ, sɛ ɛnyɛ saa somadwuma korɔ no ara na YesuKristo
nso nyaaeɛ a! Ɔhwɛɛ atiefoɔ no mu na ɔhunuu wɔn adwene
mu. Ɔka kyerɛɛ Petro deɛ na ɔyɛ ɛne ne papa din. Ɔka kyerɛɛ
Natanael.
82 Ɔka kyerɛɛ ɔbaa no wɔ subura no ho, berɛ a ɔkaa sɛ…Ɔkaa
sɛ, “KɔmaMe nsuomennom,” anaa “BrɛMe nsuomennom.”
83 Ɔbaa no kaa sɛ, “Owura, ɛnyɛ amanmerɛ sɛ Wo bɛkasa
akyerɛ…sɛmoYudafoɔ bɛkasa akyerɛ Samariafoɔ. Yɛnemo nni
hwee yɛ.”

84 Ɔkaa sɛ, “Na sɛ wonim Nea wo ne no rekasa yi a, anka
wobɛbisa Me nsuo.” Nkɔmɔ no kɔɔ so. Ɔkaa sɛ, “Kɔfrɛ wo kunu
bra ha.”

Ɔbaa no kaa sɛ, “Menni kunu.”
Ɔkaa sɛ, “Woaka no yie, ɛfiri sɛ woanya nnum.”
Ɔbaa no kaa sɛ, “Owura!”

85 Hwɛ nsonsonneɛ a ɛwɔ wei ne wɔn—ne wɔn asɔfoɔ ntam saa
da no, saa kuo a wɔte da foforɔ bi hann a ɛnni hɔ mu. Wɔkaa sɛ,
“Yei ne bonsam no!” Na ɛsɛ sɛ wɔde mmuaeɛ bi ma wɔn asɔrefoɔ
no, ɛfiri sɛ na ɛhia saa.
86 Nanso deɛn na ɔbaa hianiwaa yi yɛɛeɛ, saa yitohɔ Aba no a
ɛwɔ n’akoma mu no…Na wabrɛ fa saa nnoɔma no ho, ɔnenam
abɔntene so sɛ odwamanfoɔ. Nanso berɛ a ɔhunuu Saa no, ɔkaa
sɛ, “Owura, mahunu sɛ Wo yɛ Odiyifoɔ. Yɛnyaa bi bɛyɛ mfie aha
nnan ni, na w’aka akyerɛ yɛn sɛ sɛ Mesaia no ba a ɛno ne nnoɔma
a Ɔbɛyɛ.” Oh, me! Saa Aba no a ɛda hɔ no huri baa nkwa mu!
Adɛn? Ɛnhia nkyerɛaseɛ biara.
87 Yesu kaa sɛ, “Me ne No a merekasa kyerɛ wo yi.” Na ɛno nhia
nkyerɛaseɛ. Wayɛ nsɛnkyerɛneɛ no de adi adanseɛ sɛ Ɔno ne saa
Mesaia no, amen, na ɔwɔ adanseɛ pɛpɛɛpɛ deɛ na Nyankopɔn
ahyɛ ho bɔ no (“Awurade mo Nyankopɔn no bɛma Odiyifoɔ so te
sɛme,”Mose kaae). Ɛyɛ deɛn a? Ɛyɛ Twerɛsɛmno ho adanseɛ!
88 Ɔbaa no tuu mmirika kɔɔ kuro no mu, na ɔkaa sɛ, “Mommra,
mmɛhwɛ Ɔbarima bi a Waka deɛ mayɛ nyinaa akyerɛ me.
Ɛnyɛ oyi ne Kristo no anaa? Ɛnyɛ oyi ne No? Waka deɛ mayɛ
akyerɛ me.”
89 Afei hwɛ, Yesu, Ɔno na na ɔwɔ saa Ɔbarima no a na N’akyi
kyerɛ ntomadan no na ɔkaa deɛ na Sarah redwene wɔ ntomadan
no mu.
90 Onyankopɔn Asɛm no ka sɛ, wɔ Hebrifoɔ, ti 4 no, sɛ…Ɔka
sei, “Onyankopɔn Asɛm wɔ ahoɔden na ɛyɛ nnam sene nkrantɛ
anofanu, ɛhwire mu kɔduru sɛ ɛpaepae ekyim a ɛwɔ dompe mu,
na ɛyɛ adwene mu ne akoma nsusuiɛ temmufoɔ.” Ɛyɛ Asɛm no!
Na berɛ biara a odiyifoɔ baaeɛ no, ɔde Asɛm no na ɛbaaeɛ, na ɔyɛ
Asɛm no de ma saa berɛ no. Na deɛn na ɛyɛ? Nkɔmhyɛni a ɔhunu
adwene a ɛwɔ akoma mu.
91 Ɛyɛɛ saa wɔ Yesu Kristo mu ɛfiri sɛ na Ɔyɛ Asɛm no
mmaeɛ nyinaa.
92 Na Yesu kaa sɛ, “Sɛdeɛ ɛyɛeɛ wɔ Sodom nna no mu no,
saa ara na ɛbɛyɛ wɔ onipa Ba no mmaeɛ no mu.” Onyankopɔn
Honhom no bɛba asaase so wɔ nnipa tebea mu, Onyankopɔn a
wada ne ho adi wɔ nnipadua mu (Amen! Mohunu?), na ɔbɛyɛ
ade korɔ no ara a Onyankopɔn yɛɛ no nnipadua mu wɔ Sodom
no. Kae, na wɔretwɛn bɔhyɛ ba. Na, ɛno akyiri no ara, bɔhyɛ ba
no baae. Ɛno ne nsɛnkyerɛneɛ a ɛdi awieɛ a Sodom ne Abraham

nkurɔfoɔ no hunuueɛ ansana bɔhyɛ ba no ɛbaeɛ. Mo hyɛɛ no nso
saa? Na afei honhommuAsafo no abɛduru saa dɔn no.
93 Obi kaa sɛ, “Onuabarima Branham, wokaa sɛ ‘na ɛyɛ
Onyankopɔn’?”
94 Twerɛ Kronkron no kaa sɛ, na Ɛyɛ Onyankopɔn! Ɛnhia
nkyerɛaseɛ biara. Ɔyɛ Elohim. Saa na Abraham frɛɛ No. Twerɛ
Kronkron kenkanfoɔ biara nim saa. Elohim, “Ɔbaako a ɔte ne
ho ase.” Ɔno ne Odikanfoɔ no, Okyidifoɔ no, Ahyɛaseɛ no, Awieɛ
no. Elohim! Abraham frɛɛ No “Elohim.” Onyankopɔn (wɔ atwerɛ
akɛseɛ wɔ Hebre mu), Elohim; te sɛ, “Mfitiaseɛ no Onyankopɔn,”
Elohim.
95 Ɔyɛ Elohim a ɔyii ne ho adi wɔ nnipadua mu, hyɛɛ nnipa
ntadeɛ, dii nnipa aduane. Amen! Nsɛnkyerɛneɛ a ɛwɔ awieɛ nna
no mu sɛ Nyankopɔn bɛyi ne ho adi bio wɔ Ne nkurɔfoɔ ntam
wɔ nnipa nnipadua mu! Amen! Yesu kaa sɛ, “Nnwuma a Meyɛ
no mo nso mo bɛyɛ. Na sɛdeɛ ɛyɛɛ wɔ Sodom nna no mu no, saa
ara na ɛbɛyɛ wɔ onipa Ba no mmaeɛ no mu.” Amen! Ɛno nhia
nkyerɛaseɛ biara; ɛhia sɛ ɛreda adie, ɛno ne deɛ ɛhia. Amen. Mo
gye saa di?

Momma yɛnsi yɛntiri ase.
96 Yɛn Soro Agya, yɛde Wo bɔhyɛ rema Wo anadwo yi sɛ Wo
kaa saa nnoɔma yinom. Wo hyɛɛ ho bɔ. Obiara nni hɔ a ɔbɛtumi
amaW’Asɛm abamu gyesɛWo.Wo kaa sɛ, “Hannmmra,” na hann
baaeɛ. Na ɛnsɛ sɛ obiara kyerɛ ɛno ase, ɛdaa ne ho adi.
97 Sɛdeɛ yɛyii asɛm tiaa bi firii Yesaia, odiyifoɔ no, “Ɔbaabunu
bɛnyinsɛn,” ɔyɛɛe; ɛnhia asekyerɛ biara, ɔyɛɛe. Deɛ ɛsiiɛ ne no.
98 Wo kaa sɛ, sɛ Ɔba a wɔbɛwo No wɔ Betlehem, “Ɔbɛpue
Betlehem, Yudea. Ɛnyɛ wo na wo yɛ akumaa wɔ Yuda
mmapɔmma mu, Israel mu? Nanso wo mu na obi bɛba sɛ Sodifoɔ
ama Me man.”
99 Nnoɔma a na Ɔbɛyɛ no, sɛdeɛ Ɔbɛteam wɔ asennua no so,
sɛnea wɔbɛbu No fɔ, wawowɔ Ne nan ne N’ensa mu; “Yɛn
mmarato nti na wɔpiraa No, na yɛn amumuyɛ nti na wɔdwerɛɛ
no; yɛn asomdwoeɛ ho asotwe daa Ne so; Ne mmaa ntampeɛ na
wɔde asa yɛn yadeɛ.”
100 Sɛnea Dawid kaa sɛ, “Merennya Ne kra wɔ asamando, saa
ara nso naMeremmaMeKronkronNi nhunu porɔeɛ.” Na da a ɛtɔ
so mmiɛnsa no, ansana dɔnhwere aduɔson-mmienu bɛtumi aso
amaNe nnipadua aporɔ no, OnyankopɔnAsɛmkaa sɛ, “Ɔbɛsɔre.”
(Wɔkaa sɛ wɔwiaa Ne nnipadua no kɔɔe; wɔdaso ara gyedi saa.)
Nanso yɛgyedi, Awurade, W’Asɛm! Ɛdaa ne ho adi. Yesu Kristo
sɔreeɛ na Ɔkaa sɛ, “Mɛyɛ…Hwɛ, Me ne mo wɔ hɔ berɛ biara,
mpo kɔsi wiase awieɛ.”
101 Yɛgyedi sɛ Wowɔ ha anadwo yi. Yɛgyedi sɛ anadwo yi Wo yɛ
Yesu Kristo, wɔ ha, te sɛ deɛ na Wo teɛ ara. Na deɛ Worehwehwɛ
ara yɛ aniwa, nsa, nan, ano, akra, nnipadua, a Wobɛtumi de ada

Woho adi. Onyankopɔn, te yɛn ho anadwo yi, sɛ ɛbɛyɛ a yɛbɛtumi
ahu ɔteasefoɔ Yesu Kristo sɛ ɔtease wɔ yɛn ntam. Ma No mmra!
Ɛno na ɛbɛma no aba mu, te sɛ ɛkɔm a na ɛde saa Helafoɔ no a
wɔbaa da no, na wɔbɛkaa sɛ, “Owura, yɛpɛ sɛ yɛhunu Yesu.” Na
wɔhunuuNo. Oh, deɛn anigyeɛ na ɛsiiɛ berawɔhunuuNo no!
102 Onyankopɔn, Wo te saa ara nnɛ. Na Wo hyɛɛ bɔ sɛ sɛ wo ho
kɔm de yɛn a yɛbɛtumi ahu Wo. “Aka kakra, na wiase nhu Me
bio” (deɛ ɔnnyennie); “nanso mo deɛ mobɛhu Me, ɛfiri sɛ Me ne
mo bɛwɔ hɔ, mpo wɔ mo mu, kɔsi wiase awieɛ.” Yɛnim sɛ Wo te
saa ara nnora, nnɛ, ne daapem.
103 Awurade, waka Nsɛm no, wɔatwerɛ, afei ma no nyɛ hɔ, mma
Onyankopɔn Animuoyam, nkyerɛ sɛ Ɔkora N’Asɛm so. Amen.
Onyankopɔn nhyira mo.
104 Merebɛfrɛ mpaebɔ santene no. Megyedi sɛ Billy kaa sɛ
ɔkyekyɛɛ mpaebɔ nkrataa no, ɛfiri baako kɔsi ɔha, anaa biribi
te saa. Ɔnni ha seesei. Yɛ…Mpaebɔ krataa nkenkaneɛ bɛn ne
no…Obi nhwɛ ne krataa akyi…Ɛbɛyɛ—ɛbɛyɛ nkenkaneɛ bi
na a—na a atwerɛdeɛ (A, B, C, D, anaa…). Ɛyɛ deɛn, A? Ne
nyinaa yɛ.
105 Momma yɛnsa nka A, nkenkaneɛ baako, mmienu, mmiɛnsa,
nnan, nnum. Monhyɛ aseɛ nnyina te sei. A, nkekaneɛ baako,
nkenkaneɛ mmienu, nkenkaneɛ mmiɛnsa, nkenkaneɛ nnan.
Nnan, Manhunu sɛ ɔresɔre agyina. Mpaebɔ krataa nkenkaneɛ
nnan. Baako, mmienu, mmiɛnsa. Mpaebɔ…Ebia wɔrentumi
nsɔre. Sɛ wɔrentumi a, obi nhwɛ ne yɔnko krataa, ebia na
ɔkura krataa na ɔrentumi nsɔre nnyina. Afei ntɛmntɛm so.
Ɛne no, nnan. Nnum, mpaebɔ krataa nkenkaneɛ nnum. Nsia,
nson, nwɔtwe, nkron, edu, dubaako, dummienu. Monhyɛ aseɛ
mmra ha seesei berɛ a wɔrefrɛ mo nkenkaneɛ no. Nkenkaneɛ
baako, mmienu, mmiɛnsa, mompue mmra kwan yi so. Mpaebɔ
krataa nkenkaneɛ baako, mmienu, mmiɛnsa, nnan, nnum, nsia,
nson, nwɔtwe, nkron, edu, dubaako, monnyina mo gyinabea.
Dubaako, dummienu, dummiɛnsa, dunnan, dunnum, dunsia,
dunson, dunwɔtwe, dunkron, aduonu, aduonu-baako, aduonu-
mmienu, aduonu-mmiɛnsa, aduonu-nnan, aduonu-nnum. Obi
wɔ hɔ a ɔrentumi…
106 Mehunu aberanteɛ bi wɔ ayarefoɔ akonwa a kɔba hyɛ aseɛ wɔ
akyire hɔ. Sɛ wafrɛ wo nɔma a, ɔba, na—na sɛ worentumi nya…
ɛyɛ, wo deɛmawo nsa so, yɛbɛhwɛ sɛwo bɛ ba ha.Wahu?
107 Dodoɔ sɛn na ɛwɔ ha awɔnnimpaebɔ krataa nansomo yareɛ?
Momma yɛnhu mo nsa, baabiara. Ɛha yi ara, ɛno yɛ nokorɛ,
momma mo nsa so. Mo gyedi? Berɛ a wɔreboaboa wɔn ano yi,
mogye Yei di, sɛ Ɔte sɛ deɛ ɔteɛ nnora ne daapem? Dodoɔ sɛn?
Monhwɛ saa asɔfoɔ yinom; Twerɛsɛm no nka sɛ nnɛ, anuanom,
Ɔno ne Sɔfo Panin a ɔtumi nya yɛn ahoɔmerɛ mu atenka? Ɛyɛ
nokorɛ? Dodoɔ sɛn na wɔgye saa di, momma mo nsa so? Ɔno ne
Sɔfo Panin a ɔtumi nya yɛn ahoɔmerɛ mu atenka.

108 Afei sɛ Twerɛ Kronkron no ka sɛ, “Ɔte sɛ deɛ ɔteɛ nnora ne
daapem a,” dodoɔ sɛn na wɔgye saa di? Ɛnneɛ na sɛn na Ɔbɛyɛ
nnɛ? Ɛsɛ sɛ Ɔyɛ te sɛ deɛ Ɔyɛɛ nnora no. Ɛyɛ nokorɛ? Ɛhe na
Ɔwɔ anadwo yi? Ɔte Otumfoɔ no nsa nifa, Ne nnipadua; Honhom
Kronkron nowɔ dan yi mu ha, sɛ ɔbɛma yɛnhuNo.
109 Hyɛ no nso, afei hwɛ. Deɛn na ɛsiiɛ berɛ a obi de ne nsa sɔɔ
N’atadeɛ mu wɔ akyire hɔ no, ɔbaa bi da koro bi no? Na ɔnni
mpaebɔ krataa, yɛbɛka saa, nanso ɔde ne nsa kaa N’atadeɛ. Na
berɛ a ɔde ne nsa kaa N’atadeɛ no, Yesu danee ne ho na ɔkaa sɛ,
“Hwan na ɔde ne nsa kaa Me?”
110 Petro kaa N’anim, na ɔkaa sɛ, “Adɛn, Awurade, asɛ nteaseɛ
nni mu. Adɛn, obiara rebɔ mmɔden sɛ ɔde ne nsa bɛka Wo. Adɛn
nti na woka sɛ, ‘Hwan na ɔde ne nsa kaaMe?’”
111 Ɔkaa sɛ, “Nanso me hunu sɛ m’ayɛ mmerɛ.” Dodoɔ sɛn na
wɔnim saa? Mmaninyɛ, a ɛkyerɛ sɛ “ahoɔden,” firii Ne mu.
“Mayɛ merɛ, obi de ne nsa kaa Me a ɛyɛ sononko.” Na Ɔdanee
ne ho na ɔhwɛɛ dɔm no mu kɔsii sɛ Ɔhunuu baabi a saa gyedie
no efiri ba.
112 Obiara de ne nsa resɔ Ne mu, “O Rabbi, yɛgye Wo di,” ne
yei nyinaa.
113 Nanso na obi wɔ hɔ a ɔgye No di paa. Na ɔde ne nsa kaa
N’atadeɛ na ɔgyediiɛ sɛ wanya ayaresa, ɛfiri sɛ ɔbaa no kaa no
n’akomamu sɛ sɛ ɔtumi yɛ a ɛno ne deɛ ɛbɛsie.
114 Ɔdanee ne ho na ɔhwɛɛ dɔm no mu kɔsii sɛ Ɔhunuu ɔbaa no,
na Ɔkaa sɛ…ɔka kyerɛɛ ɔbaa no sɛ ne mogyatuo no agyae na
wanya ayaresa. Ɛyɛ nokorɛ? Afei, ɛno ne kwan a Ɔfaa so yɛɛeɛ,
wɔ nnipa a na wɔretie no no mu.
115 Afei, mereka sɛ Ɔnwuuiɛ, Ɔte ase nnɛ te sɛ deɛ na Ɔteɛ dada
no. Na Twerɛ Kronkron no kaa sɛ, Yesu kaa sɛ, Ɔno ara, “Sɛdeɛ
ɛyɛɛ wɔ Sodom nna no mu no, saa ara na ɛbɛyɛ wɔ onipa Ba no
mmaeɛ no mu.”
116 Afei hwɛ, ɛmfa ho ne akyɛdeɛ ko a Nyankopɔn wɔ wɔ soro
ha, ɛsɛ sɛ ɔbaako bi wɔ fam hɔ, nso, a ɔbɛgyeso. Ɔkɔɔ kuro bi mu,
Twerɛ Kronkron no kaa sɛ, “Nnoɔma pii wɔ hɔ a Wantumi anyɛ
ɛnam wɔn anyeannie nti.” Ɛyɛ nokorɛ? Saa ara na ɛteɛ nnɛ. Ɛsɛ
sɛ wogye No di. Ɛsɛ sɛ wogye No di ara. Ɛno nko ara ne kwan a
wobɛtumi.
117 Wawie mpaebɔ santene no? Afei, obiara nyɛ din obuo mu
bɛyɛ simma du. Me nnim sɛ ebia mɛwie ne nyinaa, me wɔ bɛyɛ
aduonu-nnum anaa aduasa gyina hɔ. Nanso afei, wɔ mpaeɛbɔ
santene no mu no, obiara a ɔwɔ mpaebɔ santene no mu a onim sɛ
me yɛ hɔhoɔ ma no, na me nnim hwee fa wo ho no, ma wo nsa so.
Obiara a wo wɔ santene no mu.
118 Afei wɔ atiefoɔ no mu, wo a wonim sɛ mennim hwee fa wo ho
no, mawo nsa so. Afei, afei, deɛ mepɛ sɛmɛka nie, adamfoɔ, hwɛ.
Afei, ɛno nie. Asɔfoɔ a wɔwɔ soro ha nyinaa. Na Kristo hyɛɛ bɔ

yi. Hwɛ, wɔatwerɛ. Berɛ bɛn na ɛsɛ sɛ ɛba mu? Nna a ɛdi akyire
no mu, ansana Awurade Mmaeɛ no bɛba. Ɛyɛ nokorɛ? Saa berɛ
no na ɛsɛ sɛ ɛba mu.
119 Afei, ɛno ne Asɛm a wɔahyɛ ho nkɔm nnɛ. Ɛnyɛ Luther hann
no; ɛnyɛ Wɛsley hann no; na ɛnyɛ Pɛntɛkoste hann no mpo. Ɛkɔ
nkan wɔ kwan no so seesei. Afei, Luther yɛ; Mɛtɔdist yɛ; Baptist
yɛ; wɔn nyinaa, Pɛntɛkoste, ɛyɛ. Anadwo yi ahodoɔ no nyinaa bi
tete ha. Ɛnyɛ—ɛnyɛ—ɛnyɛ ankorɛankorɛ no. Na sɛ ɔno…
120 Worentumi nka biribiara mfa Luther ho nkyerɛ Mɛtɔdistni,
ɛfiri sɛ ɔgye ahoteɛ di na Luther nye nni. Wahu?
121 Worenka nkyerɛ Pɛntɛkosteni sɛ “ahoteɛ ne ne nyinaa,”
wahunu sɛ akyɛdeɛ ahodoɔ no asane aba. Ɔrengye saa nni.
Daabi, ɔwɔ deɛ ɛsene saa. Wahu? Na ɛno ne asafo berɛ a ɛdi
akyire a yɛnyaaeɛ, na Twerɛ Kronkron no ka sɛ asafo berɛ biara
remma bio.
122 Nansowɔbɛboaboa nnipa no ano, hwɛ, na deɛ yɛabɛduru nie.
Afei, kae, nsɛnkyerɛneɛ a ɛdi akyire no. Yɛyɛ nkurɔfoɔ a yɛrehwɛ
bɔhyɛ ba no kwan? Ma wo nsa so. Wo gyedi sɛ wo nam Kristo so
yɛ Abraham Aseni? Ma wo nsa so. Afei, Abraham Aseni, gye wo
nsɛkyerɛneɛ! Ɛnni Babilon hɔ, ɛnni wiase asafokuo no mu. Ɛwɔ
hawɔmo ntam, wɔn awɔnni saa efi nomu. Gye di!
123 Ɔbaa bi wɔ ha, ɔyɛ ɔhɔhoɔ ma me koraa, asɛ me ne no bɔ
tipɛn. Me nhunuu no da wɔ me nkwa nna mu. Sɛ anka mɛtumi
asa saa no yadeɛ a anka mɛyɛ, sɛ ɔyare a. Mennim hwee fa ne ho.
Mohunuu sɛ ɔmaa ne nsa so simma kakraabi a abɛsene kɔ no?
Me—me nhunuu no da. Ɔyɛ ɔbaa bi a ɔgyina hɔ kɛkɛ.
124 Ɛnnɛ wɔde mpaebɔ krataa pii baa ha, wɔtuu ne nyinaa fraae
na wɔde maa nnipa no. Obi nyaa nkenkaneɛ baako wɔ ha, ɛna
nkenkaneɛ edu wɔ akyire hɔ, nkenkaneɛ edunnum, nkenkaneɛ
nson, nkenkaneɛ…te saa ara. Ɔde ne nyinaa adi afra, mo anim,
da biara. Na sɛ wɔfrɛ a, wɔfrɛ firi baabiara kɛkɛ. Wahu? Na, afei,
ɛnhia sɛ wo bɛnya mpaeɛbɔ krataa, wo deɛ tena hɔ ara na gyedi.
Adɛn ɛrentumi…
125 Ti wo ho, anadwo yi, hwehwɛ dɔn a yɛte mu yi. Wahu? Afei,
ɛreyɛ apaho, nso, adamfoɔ. Ɛreyɛ apaho!
126 Afei, sɛ Abraham Nyankopɔn no nyanee Yesu Kristo firii
awufoɔ mu, na sɛ Yesu hyɛɛ bɔ sɛ nna a ɛdi akyire no mu no
nsɛnkyerɛneɛ korɔ no ara a Abraham…sɛ saa Ɔbɔfoɔ no (a na
ɔyɛ Onyankopɔn a waba nnipadua mu no) yɛeɛ wɔ Abraham
anim no, aka kakraabi ama bɔhyɛ ba no aba no, Yesu kaa sɛ
adekorɔ no ara bɛsi ɛnnɛ.
127 Afei, yɛhunu topaeɛ pii ne asafokuo ahodoɔ, ne yeinom
nyinaa, ne efi a wɔwɔ mu. Yɛhunu Billy Graham wɔ hɔ, ɛne
Oral Roberts, ɛne nkurɔfoɔ pii wɔ hɔ; Pɛntɛkoste somafoɔ no ɛne
asafokuo somafoɔ no wɔ hɔ, yɛhunu sɛ ne nyinaa ɛrekɔso, wɔreyɛ
nsɛnkyerɛneɛ no. Billy Graham, nyamesom mu nimdefoɔ mapa,

deɛ asafokuo no ɛgye die. Oral Roberts, ɔyaresafoɔ mapa, te sɛ
Pɛntɛkoste pɛpɛɛpɛ…
128 Nanso hwɛ ha, biribi foforɔ wɔ hɔ a wɔde ahyɛ Abraham
Asefoɔ no bɔ. Wɔwowɔ asafokuo no mu; biribi wɔ asafokuo no
mu a ɛsɛ sɛ ɛsi, ɛreboaboa nnipa no ano. Yɛbɛgya ama ɔkyena
anadwo.
129 Hwɛ, mennim saa ɔbaa no. Mɛdane makyi ama no. Sɛ
Awurade Nyankopɔn bɛka biribi akyerɛ ɔbaa no a, ebia ɛyɛ—ɛyɛ
efie asɛm, ebia ɛyɛ sika asɛm, ebia ɛyɛ yadeɛ; mennim. Ɔbɛhunu
sɛ ɛyɛ nokorɛ anaa ɛnte saa.
130 Sɛ Ɔbɛyɛ adekorɔ no ara bi anadwo yi sɛdeɛ Ɔyɛeɛ no a,
mobɛgye Nyankopɔn no a Yesu Kristo hyɛɛ bɔ sɛ ɔbɛwɔ ha nna
a ɛdi akyire no adi? Dodoɔ sɛn na mogyedi sɛ yɛrebɔ yɛn bra sɛ
deɛ yɛwɔSodom, berɛ awiase nyinaa akɔwura Sodom tebeamu?
Mo mu dodoɔ sɛn na mogyedi sɛ deɛ maka makyerɛ mo anadwo
yi yɛ Nokorɛ no? Ɛnneɛ na, Abraham mma ɛne n’Asenfoɔ, monye
Nyankopɔn nni!
131 Afei, sɛdeɛ ɛbɛfiri mo adwene mu sɛ mepɛ sɛ meka biribi
ɛkyerɛ ɔbaa no,merehwɛ nanimhaa, anaamerekenkan n’adwene
anaa deɛ mo pɛsɛ mo hunu biara. Obiara a ɔnim biribi fa
adwenemu nkɔmɔdie ho no ɛsɛ sɛ ɔwɔ nyansa sene saa. Wahu?
Wahu? Mo ahunu obi a ɔkenkan obi adwene a ɔreka Asɛmpa
no da? Mo ahunu honhomfrɛfoɔ bi a ɔreka Asɛmpa no da, ɔreyɛ
nsɛnkyerɛneɛ ne anwanwadeɛ, ɔrebɔ dawuro sɛ Yesu Kristo te sɛ
deɛ ɔteɛ? Daabi.
132 Hwɛ, ɛyɛ sɛ…ɛyɛ nkurɔfoɔ adwene. Hwɛ, wɔyɛ anifirafoɔ.
Mo gyedi sɛ wɔbɛtumi ayɛ anifirafoɔ? Twerɛ Kronkron no kaa
sɛ wɔbɛyɛ. Ɛyɛ nokorɛ? “Aniɛdenfoɔ, wɔn a wɔhoran, wɔn a
wɔdɔ anigyedeɛ sene Onyankopɔn, apamsɛefoɔ, nsekubɔfoɔ, wɔn
awɔnhyɛwɔn akɔnɔ soɔ, wɔn awɔmpɛ papa, wɔkekarewɔn anim
kyerɛ onyamesompa, nanso wɔpa emuAhoɔden.”
133 SoYesu anka, wɔOhotefoɔMateo 24:24, sɛ ahonhommmienu
no wɔ nna ɛdi akyire no wɔbɛsɛ ara sɛ wɔbɛdaadaa wɔn a Wɔayi
wɔn no, sɛ ɛbɛtumi a? Nanso ɛrenyɛ yie. Na wɔwɔ Onyankopɔn
adwenemuwɔmfitiaseɛ no, nawɔyɛ Onyankopɔn fa bi.
134 Afei, Abraham, Isak, ne Yakob Nyankopɔn, ma wɔnhunu
anadwo yi sɛ mereka Nokorɛ no afa Wo ho. Ɛyɛ Wo, Awurade.
Ahobraseɛ mumaWo nkoa yinom ntumi nyi wɔn ankasa adwene
mfiri kwan nomu, sɛdeɛ ɛbɛyɛ naWobɛtumi de yɛn nnipadua ayɛ
adwuma ama W’Animuoyam. Wɔ Yesu Din mu, Onyankopɔn Ba
no. Amen.
135 Deɛn ne akyɛdeɛ? Ɛnyɛ biribi a wo fa na wotwitwa mu na
wodane no. Daabi, daabi. Ɛyɛ sɛ worehunu sɛnea woreyi wo ho
afiri kwan no mu ama Onyankopɔn atumi de wo ayɛ adwuma.
Akyɛdeɛ ne sɛ woreyi wo ho afiri hɔ, na Onyankopɔn de ayɛ
adwuma.

136 Awuraa no a ɔwɔ makyi no rebɛwu seesei ara sɛ wannya
ayaresa a. Awuraa no a ɔwɔmakyi no barima foforɔ bi abɔmpaeɛ
ama no, ɛnkyɛree. Ɔwɔ kokoram. Kokoram no wɔ ne nufu mu ne
n’aharawa mu nso. Na ɛnkyɛree biaa na wɔbɔɔ mpaeɛ maa no,
na ɔrebɔ mmɔden de gyedie agye ato mu sɛ wanya ayaresa. Ɛyɛ
SƐDEƐ AWURADE SEƐ NIE! Ɛyɛ nokorɛ, awuraa? [Awuraa no
se, “Aane, ampara ɛyɛ nokorɛ.”—Ɔs.] Sɛ ɛyɛ saa, him—himwo nsa
kyerɛ atiefoɔ no. Abraham Nyankopɔn no daso tease! Ne nyinaa
yɛ, kɔgye deɛ wogyedie no di nawo ho bɛtɔ wo. Amen.

Wo gyedi? Woka sɛ, “Atiefoɔ no nso ɛ?”
137 Ɔbaa yi a ɔne no te ha yi…wɔ akonnwa no to hɔ, awuraa a
ɔtɔ so mmienu wɔ hɔ no. Berɛ a me danee me ho pɛ na me hunuu
biribi, biribi kyekyere ne basa ho, wɔrehwɛ ne mogya. Wanya
mogyammrosoɔ. Ɛyɛ nokorɛ, awuraa? Mawo nsa so. Sɛ wo gyedi
a, wo mogya mmrosoɔ no bɛkɔ fam. Abraham Nyankopɔn daso
wɔ hɔ. Ɔte sɛ deɛ na ɔteɛ pɛpɛɛpɛ, Onyankopɔn Asɛm a ɛwɔ
hɔ nnɛ yi!
138 Wo ho te sɛn? Afei wo gyedi? Nya gyedie wɔ Nyankopɔn mu!
Asɛ abɔfra bi kɛkɛ. Onyankpɔn nimwakomamu, awuraa kumaa,
me nnim. Wo gyedi sɛ Onyankopɔn bɛtumi ayi deɛ ɛrehaw no
akyerɛ me? Wobɛgye No adi sɛ me yɛ a? Ɛnyɛ wo, ɛyɛ obi foforɔ
dea, ɛyɛ wo nuabarima. Na ɛmu ayɛ den paa, na ɔwɔ kuro bi
mu wɔ atifi ha, Tulare. Na ɔwɔ ayaresabea, na wanya mogya mu
kokoram, na dɔkotafoɔ agyae no hwɛ sɛ ɔbɛwu. Anidasoɔ biara
nni hɔ bio koraa. Ɛyɛ nokorɛ. Wo gyedi? [Awuraa no, resu, ka sɛ,
“Aane.”—Ɔs.] Ne nyinaa yɛ. Deɛn na ɛwɔ wo nsam yi? Fa ɛno kɔto
ne so. Na nnye ho akyinyeɛ. Gyedi! Amen.
139 Wo gyedi? Me nhunuu awuraa no da. Nanso Onyankopɔn
daso yɛ Onyankopɔn! Afei, kakyerɛ me onipa bɛtumi ayɛ yei?
Ɛnyɛ onipa na ɔreyɛ. Ɛyɛ Onyankopɔn no a Yesu Kristo hyɛɛ bɔ
sɛ ɔbɛwɔ ha nna a ɛdi akyire yi mu no na ɔbɛdi Ne ho adanseɛ
(aka kakraa bi ama AbrahamAseni) sɛdeɛ na ɛteɛ wɔ Sodom nna
no mu no.
140 Afei ɛha, mennim awuraa no, yɛyɛ ahɔhoɔ de ma yɛn ho,
me susu sɛ berɛ a ɛdikan a yɛrehyia ni. Wogye me di sɛ me yɛ
N’akoa? [Awuraa no se, “Aane.”—Ɔs.] Wo gyedi sɛ yei ne Asɛm
no? [“Aane.”] Na wonim saa sɛ…Asɛm Yi daso ara yɛ adwene ne
akoma nsusuiɛ temmufoɔ. Ɛyɛ nokorɛ? [“Ɛyɛ nokorɛ.”] Asɛm no
yɛƆyaresafoɔ, nso, sɛwobɛtumi agyeNo adi a.Wo gyedi. Sunsum
bi akata wo so, nso, ɛyɛ sunsum kabii. Ɛyɛ kokoram. Na wogyedi
sɛ Onyankopɔn bɛtumi akyerɛ me baabi a saa kokoram no wɔ?
Ɛwɔ nsono no a ɛwɔ fam no mu, saa na dɔkota no aka. Wogyedi
sɛ afei wobɛnya ayaresa? [“Amen.”] Kɔ, na ɛnnye akyinye koraa,
na Onyankopɔn bɛmawo ho ayɛ den. Amen.
141 Mo gyedi, mo nyinaa? Sɛdeɛ Ɔhyɛɛ bɔ sɛ ɔbɛyɛ pɛpɛɛpɛ! Nya
gyedie wɔ Onyankopɔnmu, mamo nnye akyinyeɛ.

142 Yɛyɛ ahɔhoɔ ma yɛn ho. Me nnim wo. Sɛ yɛyɛ ahɔhoɔ ma
yɛn ho a, ma atiefoɔ nhunu saa, yɛasɔ yɛn nsa. Me nhunuu
ɔbaa no da.
143 Mo gyedi wɔ abɔnten hɔ? Mo gyedi sɛ ɛyɛ Yesu Kristo? Ɛyɛ
deɛn a? Ɛyɛ N’Asɛm. Sɛ saa nkurɔfoɔ yi po No a, ɛnyɛ nnipa na
wɔrepo no, wɔrepo Asɛm no. Ɛyɛ Asɛm no na na ɛwɔ abɔnten, na
ɛntumi nsane mma mu.
144 Afei, awuraa no yɛ ɔhɔhoɔ ma me. Me nhunuu no da.
Onyankopɔn ne Ɔyaresafoɔ. Ebia na ɛnyɛ ayaresa, ebia na ɛyɛ
biribi foforɔ, nanso sɛ Onyankopɔn bɛkyerɛ me deɛ ɛyɛ wo haw
a, wo bɛgye me adi? Adeɛ ɛdikan a worepɛ ho mpaebɔ, ɛyɛ, waso
na ɛha woɔ. Waso baako, wo ntumi mfa nte asɛm. Ɛyɛ nokorɛ.
Ɛyɛ ampa. Na afei wo wɔ suban bi, na wo pɛ sɛ saa suban no firi
wo so, ɛyɛ tawa nom. Afei fa wo nsateaa hyɛ waso a ɛyɛ no mu,
ne nyinaa yɛ, waso a ɛyɛ no. Ne nyinaa yɛ. Afei gye Onyankopɔn
di na kɔ wo kwan, na ɛnyɛ…na worennom tawa biara bio sɛ
wobɛgye adi a. Kɔ, na Awurade nhyira wo.

Mohunuu deɛ ɛsiiɛ no. Ɔnni hɔ anaa?
145 Me nnim wo, yɛyɛ ahɔhoɔ ma yɛn ho. Me nhunuu wo da,
nanso Onyankopɔn nim wo. Sɛ Onyankopɔn bɛtumi akyerɛ me
biribi afa wo ho a, wobɛgye adi?
146 Atiefoɔ no nyinaa bɛgye adi? Obi wɔ hɔ a onim ɔbaa no? Obi
wɔ atiefoɔ no mu a onim ɔbaa no? Ne nyinaa yɛ, wonim yei sɛ ɛyɛ
nokorɛ anaa ɛnte saa. Ɛsɛ sɛ yei wie biribiara. Ɛsɛ sɛ yei kyerɛ sɛ
ɛyɛ nokorɛ no.
147 Afei mobɛtumi ahunu deɛ ɛsiiɛ wɔ simma kakraa bi a atwam
no. Wahu? Ayɛ sɛ…Me ntumi nyina hɔ. Wahu? Ayɛ sɛ menhunu
hwee. Hwɛ, Ɛyɛ nhunumu. Hwɛ, ƐyɛHonhomKronkron no. Ɛnyɛ
me. Ɛyɛ Asɛm no a wɔhyɛɛ ho bɔ maa da yi no. Ebi maa da ɛfiri
asuafoɔ no nna no so, ɛnyɛɛ saa da. Nanso baabi a wɔkaa sɛ, “Aka
kakraa bi ama onipa Ba no mmaeɛ no. Sɛdeɛ ɛyɛɛ wɔ Lot nna no
mu no, saa na ɛbɛyɛ onipa Ba nommaeɛ no.”Wɔn awɔnyennie no
renye No nni. Yɛnhwehwɛ sɛ wɔbɛgye No adi. Nanso agyedifoɔ
gye No di!
148 Afei, sɛ Honhom Kronkron no bɛda yei adi a, dodoɔ sɛn na
mo demo akoma nyinaa bɛgye adi, mobɛmamo nsa so?
149 Wadi dɛm bi. Wanya lɔre akwanhyia, ama wo kɔn mu nkasɛɛ
no bi ahodwo.Wo saa nso ahodwo. Ɛyɛ nokorɛ, ɛnte saa? [Ɔbaa no
se, “Aane, owura.”—Ɔs.] Wo gyedi? [“Aane, owura.”] Wo ho bɛtɔ
wo. Monyi Awurade ayɛ.
150 Wo gyedi sɛ Onyankopɔn sa sawa mu haw? Ɛnneɛ kɔ so na
gye w’ayaresa.
151 Bra, awuraa. Hwɛ ha yi. Wo gyedi sɛ Onyankopɔn sa akoma
yadeɛ?Ne nyinaa yɛ, kɔwo kwan na gyedi, nawakomabɛtɔwo.
152 Bra ha. Wo gyedi sɛ Onyankopɔn bɛtumi asa wakyi yadeɛ,
ama wo ho atɔ wo? Kɔ so na afei gye no di.

Wodeɛ gyeOnyankopɔn di ara, deɛ ɛsɛ sɛwo yɛ ara ne no!
153 Bra, awuraa. Wo gyedi sɛ Onyankopɔn sa yafunu yadeɛ? Kɔ,
di wannwumerɛ aduane, fa wakoma nyinaa gyedi.
154 Bra. Wo gyedi sɛ Onyankopɔn tumi sa sasaborɔ? Ɛnneɛ kɔ,
gyedi, na yɛ…naOnyankopɔn bɛmawo ho ayɛwo den.
155 Ne nyinaa yɛ, bra. Wode w’akoma nyinaa gyedi? Wo gyedi?
Sasaborɔ, bio. Wo gyedi sɛ Onyankopɔn bɛtumi ama wo ho ayɛ
wo den? Kɔ so, gye no di, ka sɛ, “MedaWase, Awurade.”

Dodoɔ sɛn na wɔgyedi wɔ hɔ? Mo gyedi?
156 Awuraa yi a ɔte ha hyɛ ataade kɔkɔɔ yi, ɔrema ne nsa nifa so
ɛha yi, a mogya mmorosoɔ rema no hunu amaneɛ yi. Wo gyedi sɛ
Onyankopɔn bɛtumi amawo ho ayɛ wo den?Wo gyedi? Ne nyinaa
yɛ. Fa wo nsa to awuraa no a ɔtoa wo so no so, na kakyerɛ no sɛ
ne nne bɛyɛ yie. Amen.

Ɛne no. Amen. Wo gyedi? Nya gyedie!
157 Ɔbarima bi na ɔte ha yi, ɔwɔ mogyatuo. Wo gyedi, owura,
wote ha a yi? Aane, wowɔmogyatuo.Wo gyedi sɛ ɛbɛkɔ?
158 Awuraa no a ɔtoa wo soɔ no wɔ mogyatuo nso, na ɔwɔ akyi
yadeɛ. Wo gyedi sɛ Onyankopɔn rebɛsa wo yadeɛ? Wo gyedi? Ma
wo nsa so na gye to mu. Gyedi.
159 Awuraa yi a ɔtoawo soɔ nowɔ ɔhawwɔ ne nan ne ne dwonku.
Wo gyedi sɛ ɛyɛ nokorɛ, awuraa? Wo gyedi sɛ wobɛnya ayaresa?
Ɛyɛ, ma wo nsa so, ka sɛ, “Me gye to mu.”
160 Ne nyinaa yɛ, awuraa no a ɔtoa ne soɔ no wɔ nsane yadeɛ. Wo
gyedi sɛ Onyankopɔn bɛsa nsane yadeɛ no, awuraa kumaa no a
ɔhyɛ ahwehwɛniwa no? Ma wo nsa so, ka sɛ, “Me gye to mu.” Ne
nyinaa yɛ, gye di.
161 Awuraa no a ɔtoa ne soɔ no wɔ sawa mu haw. Wo gyedi sɛ
Onyankopɔn bɛsa sawa mu yadeɛ no, awuraa? Ne nyinaa yɛ, ma
wo nsa so, gye to mu.
162 Abayewa kumaa no a ɔtoa ne soɔ no wɔ kɔmpɔ. Wo gyedi sɛ
Onyankopɔn bɛsa kɔmpɔ no?Mawo nsa so, gye tomu.
163 Dodoɔ sɛn na wɔde wɔn akoma nyinaa gyedi? Ɛnneɛ sɔre
gyina wo nan so na gye to mu. Sɔre wɔ Abraham, Isak, ne Yakob
Nyankopɔn no Anim.
164 Wɔ Awurade Yesu Kristo Din mu ma Honhom Kronkron
no nhwie ngu dan yi mu seesei ara na ɛnsa nipa biara wɔ
Onyankopɔn Animpa mu! 

ASANTE TWI

Suayɛ Tumi Ho Nkaebɔ

Ɛho tumi nyinaa yɛ twerɛfoɔ no dea. Saa nwoma yi 
wobɛtumi atintim no afidie so wɔ ɛfie afa anaa sɛ wo 
bɛkyekyɛ, a worennye sika, sɛ biribi a ɛbɛma Yesu Kristo 
Asɛmpa no bɛtrɛ. Worentumi ntɔn saa nwoma yi, ntintim no 
pii, mfa nto website so, mfa nsie wɔ afidie biara mu, nkyerɛ 
aseɛ nkɔ kasa biara mu, anaa mfa nsrɛsrɛ sika wɔ berɛ a wo 
nyaa akwanya krataa a ɛfiri Voice of God Recordings®.

Sɛ wopɛ ho nsɛm anaa nnoɔma bi a ɛwɔ hɔ a, me serɛ sɛ  
twerɛ kɔ:

Voice Of God Recordings
P.O. Box 950, Jeffersonville, Indiana 47131 U.S.A.

www.branham.org


